
urðun,  

Í greinargerð þessari er lýsing á fyrirhugaðri framkvæmd við förgun 
salernisúrgangs frá Höskuldsskála og kamri á tjaldsvæði í Hrafntinnuskeri 
innan friðlands að Fjallabaki. Ferðafélag Íslands rekur skálann, þar sem 
notast er við þurrsalerni og safntanka. Reynt hefur verið að flytja 
salernisúrganginn með haugsugu til byggða, en vegir eru afar illfærir í 
Hrafntinnuskeri og aðstæður erfiðar hvað varðar veðurfar. Því er talið 
áhættusamt, bæði fyrir öryggi starfsfólks og umhverfis, að flytja 
salernisúrgang til byggða með þungum ökutækjum. Sú leið hefur verið farin 
að farga salernisúrganginum í gryfjur sem grafnar eru í vikurbrekkur í um 180 
metra fjarlægð frá skálanum. Ekki hafa verið sorptunnur á svæðinu en gestir 
beðnir að flytja allt sorp með sér til byggða. Það hefur gert það að verkum að 
sumir gesta losa sorp í salernin og borið hefur á að úrgangurinn sjáist á 
yfirborði förgunarstaðarins. Ferðafélagið sótti um byggingarleyfi fyrir 
sorpgeymslu sem byggð var haustið 2018. Ferðafélagið hefur einnig fundað 
með Umhverfisstofnun sem lagði til að félagið sækti um starfsleyfi fyrir urðun 
salernisúrgangs í Hrafntinnuskeri. Undanfari slíkrar umsóknar er að senda 
fyrirspurn um matsskyldu til Skipulagsstofnunar.  
 
Í greinargerðinni er farið yfir forsögu málsins og aðstæðum í Hrafntinnuskeri 
lýst. Einnig er farið yfir þau atriði sem snúa að skipulagsmálum og að lokum 
helstu umhverfisáhrif fyrirhugaðar lausnar.  
Fyrirhugað framkvæmdasvæði er innan friðlands að Fjallabaki en skála- og 
tjaldsvæðið sjálft stendur á gróðursnauðri malaröldu. Hætta á mengun 
neysluvatns er talin mjög lítil eða engin, þar sem gryfjur til förgunar 
salernisúrgangs hafa verið grafnar langt utan brunn- og grannsvæðis 
neysluvatnsinntaks Höskuldsskála. Framkvæmdin mun ekki hafa áhrif á 
fornminjar eða jarðmyndanir. Framkvæmdin er ekki talin líkleg til að hafa 
neikvæð áhrif á ásýnd þar sem gryfjur til förgunar salernisúrgangs sjást ekki 
frá skála. Hins vegar er gert ráð fyrir að magn sorps sem ekki brotnar niður í 
náttúrunni að minnki umtalsvert eftir byggingu sorpgeymslu haustið 2018, 
og því eru líkur á að svæði þar sem salernisúrgangi verður fargað verði lítt 
eða ekki sýnilegt gestum. 

SAMANTEKT 

Í greinargerð þessari er lýsing á fyrirhugaðri framkvæmd við förgun salernisúrgangs frá Höskuldsskála 

og kamri á tjaldsvæði í Hrafntinnuskeri innan friðlands að Fjallabaki. Ferðafélag Íslands rekur skálann 

þar sem notast er við þurrsalerni og safntanka. Reynt hefur verið að flytja salernisúrganginn til byggða 

með haugsugu, en vegir eru afar illfærir í Hrafntinnuskeri og allra veðra von að hausti þegar losun 

safntanka fer fram. Því er talið áhættusamt, bæði fyrir öryggi starfsfólks og umhverfis, að flytja 

salernisúrgang til byggða með þungum ökutækjum. Sú leið hefur verið farin að farga 

salernisúrganginum í gryfjur sem grafnar eru í vikurbrekkur í um 180 m frá skálanum. Ef flytja ætti 

salernisúrgang til byggða þyrfti að byggja upp og bæta veginn, sem hefði í för með sér umhverfisáhrif 

sem gætu verið óæskilegri en förgun úrgangsins innan skálasvæðis. Ekki hafa verið sorptunnur á 

svæðinu og gestir beðnir að flytja allt sorp með sér til byggða, en það hefur gert það að verkum að í 

þurrsalernin er sett ýmis konar sorpi, svo sem dömubindum og blautklútum, sem brotna illa eða ekki 

niður í náttúrunni. Borið hefur á að þessi úrgangur sjáist á yfirborði förgunarstaðarins. Ferðafélagið 

sótti um byggingarleyfi fyrir sorpgeymslu sem byggð var haustið 2018 en um er að ræða 20 feta gám 

sem klæddur hefur verið að utan með bárujárni til að halda sama stíl og önnur hús á skálasvæðinu. 

Sumarið 2019 er áætlað að koma upp ruslabiðum á salernum og í sorpgeymslunni er aðstaða til að 

geyma sorppoka, sem fluttir verða til byggða eftir þörfum. Ferðafélagið hefur einnig fundað með 

Umhverfisstofnun sem lagði til að félagið sækti um starfsleyfi fyrir urðun salernisúrgangs í 

Hrafntinnuskeri. Undanfari slíkrar umsóknar er tilkynning framkvæmdarinnar til Skipulagsstofnunar til 

ákvörðunar um matsskyldu skv. 6 gr. laga um mat á umhverfisáhrifum, sbr. tölulið 11.7. í 1. viðauka 

laganna.  

Í greinargerð þessari er farið yfir forsögu málsins og aðstæðum í Hrafntinnuskeri lýst. Einnig er farið 

yfir þau atriði sem snúa að skipulagsmálum og að lokum helstu umhverfisáhrif lausnarinnar.  

Fyrirhugað framkvæmdasvæði er innan friðlands að Fjallabaki en skála- og tjaldsvæðið sjálft stendur á 

gróðursnauðri malaröldu. Hætta á mengun neysluvatns er talin vera mjög lítil eða engin, þar sem 

gryfjur til förgunar salernisúrgangs hafa verið grafnar langt utan brunn- og grannsvæðis 

neysluvatnsinntaks Höskuldsskála. Framkvæmdin mun ekki hafa áhrif á fornminjar eða jarðmyndanir. 

Framkvæmdin er ekki talin líkleg til að hafa neikvæð áhrif á ásýnd þar sem gryfjur til förgunar 

salernisúrgangs sjást ekki frá skála en sjást frá tjaldsvæði. Hins vegar ætti magn sorps sem ekki brotnar 

niður í náttúrunni að minnka umtalsvert eftir byggingu sorpgeymslu haustið 2018, og því eru líkur á að 

svæði þar sem salernisúrgangi verður fargað verði lítt ekki sýnilegt gestum. 

Mynd 2 Staðsetning Höskuldsskála í Hrafntinnuskeri innan Friðlands að Fjallabaki. _____________________ 10 

Mynd 3 Höskuldsskáli eftir stækkun árið 2007 (vinstri mynd) og kamar á tjaldsvæði (hægri mynd). Myndin 
af skálanum er tekin frá tjaldsvæði og sjá má að yfirborðið einkennist af sandi, fastri klöpp og 
lausum steinum (Deiliskipulag skálasvæðis við Hrafntinnusker, 2010). ________________________ 11 

Mynd 4 Deiliskipulag skálasvæðis við Hrafntinnusker. Á myndinni sjást mörk deiliskipulags, veitur og 

15. september 2018. Neðstu tvær myndirnar eru teknar 15. og 16. september 2018, og sýna 
hversu fljótt veður og aðstæður geta breyst í Hrafntinnuskeri. Höskuldsskáli er lengst til vinstri á 
neðstu myndunum, skálavarðahús í miðju, og sorpgeymsla lengst til hægri (ljósmyndir frá 
Ferðafélagi Íslands, 2019). ___________________________________________________________ 15 

Mynd 6 Tilraun Ferðafélags Íslands til að grófhreinsa sorp úr salernisúrgangi frá Höskuldsskála 14. 
september 2018. Fyrsta mynd sýnir haugsugu sem tæmdi safntanka við skálann og næstu tvær 
myndir sýna rækjunetið sem strengt var yfir botn og hliðar gryfju sem grafinn var til förgunar 
salernisúrgangsins. Síðustu þrjár myndirnar sýna salernisúrganginn í gryfjunni og skálavörð 
Höskuldsskála er hann rakar úrgangi úr netinu (ljósmyndir frá Ferðafélagi Íslands, 2019). _________ 17 

Mynd 7 Staðsetning förgunarstaðar salernisskólps frá Höskuldsskála. Fjarlægð frá Höskuldsskála að 
förgunarstað salernisskólps er um 180 m norðaustur af skálanum. Grófleg staðsetning 
förgunarstaðar er merkt inn á kortið með rauðum hring (merking höfundar). __________________ 22 

Mynd 8 Friðland að Fjallabaki ásamt Torfajökulseldstöðinni. Friðlandið er ljóslitað með grænum útlínum 
en þverstrikaða svæðið sýnir eldstöðina, og svartar línur sveitarfélagsmörk (UST, 2016). _________ 24 

1.1 Staðsetning og forsaga 

Friðland að Fjallabaki var stofnað með auglýsingu nr. 354/1979 í B deild Stjórnartíðinda með það að 

markmiði að vernda sérstæðar jarðminjar og landslag. Stærð friðlandsins er 44.624 ha og má sjá mörk 

þess á mynd 1 (UST, 2016).  

 

MYND 1 Mörk Friðlands að Fjallabaki. Kort er fengið úr skýrslu starfshóps um friðland að Fjallabaki (UST, 2016).   

1 INNGANGUR 

Friðlýst var samkvæmt 24. gr. þáverandi gildandi laga um náttúruvernd nr. 47/1971, en þar var friðland 

skilgreint sem: Landsvæði sem mikilvægt er að varðveita sakir sérstaks landslags, gróðurfars eða 

dýralífs. Í lögunum kom einnig fram að bannað væri að raska náttúrufari svæðanna eða spilla svip 

landsins (UST, 2016). Fjölbreytt landslag ásamt sérstöku en jafnframt viðkvæmu lífríki, kyrrð og 

öræfaauðn eru megineinkenni friðlands að Fjallabaki (UST, 2019). Friðlandið er allt ofan 500 m yfir 

sjávarmáli (m.y.s.) og er landið fjöllótt og mótað af eldvirkni og jarðhita. Litadýrð er mikil, meðal annars 

fyrir líparít og hrafntinnu í fjöllum.  

Laugavegurinn er gönguleið milli Landmannalauga og Þórsmerkur en það er ein vinsælasta gönguleið 

landsins. Á þeirri leið er Höskuldsskáli í Hrafntinnuskeri, sem staðsett er innan friðlandsins, en skálinn 

er í eigu Ferðafélags Íslands (sjá staðsetningu skála á mynd 2 og ljósmynd af skálanum á mynd 3). 

Skálinn stendur í hlíðardragi og í litlum gilslakka á milli Söðuls og Hrafntinnuskers. Skálinn var reistur 

um 1977 en viðbygging kom við skálann 2007 (Deiliskipulag skálasvæðis við Hrafntinnusker, 2010). 

Höskuldsskáli tekur 52 manns í gistingu og er aðeins ætlaður gangandi fólki en illfær vegaslóði liggur 

að skálanum sem eingöngu er notaður til að flytja vistir til og frá skálans yfir hásumarið. Hrafntinnusker 

er í 1.140 m.y.s. en skálinn stendur í um 1.028 m.y.s. Þangað er ófært á vetrum og skálinn því eingöngu 

opinn og mannaður á sumrin. Opnun skálans fer eftir snjóalögum og ástandi veganna en í meðalári má 

ganga út frá því að opið sé í Hrafntinnuskeri frá 25. júní til 16. september. Skálinn er að öllu jöfnu 

fullbókaður yfir sumarið og voru gistinætur tæplega 5000 í Höskuldsskála og tæplega 3000 á tjaldsvæði 

sumarið 2018 (Ferðafélag Íslands, 2019).  

 

MYND 2 Staðsetning Höskuldsskála í Hrafntinnuskeri innan Friðlands að Fjallabaki. Kort er fengið af heimasíðu Ferðafélags 
Íslands (apríl 2019).  

MYND 3 Höskuldsskáli eftir stækkun árið 2007 (vinstri mynd) og kamar á tjaldsvæði (hægri mynd). Myndin af skálanum er 
tekin frá tjaldsvæði og sjá má að yfirborðið einkennist af sandi, fastri klöpp og lausum steinum (Deiliskipulag 
skálasvæðis við Hrafntinnusker, 2010).  

1.2 Núverandi salernis- og fráveitumál í Hrafntinnuskeri 

Eldhús með rennandi köldu vatni er í skálanum og er salernisaðstaða sambyggð skálanum. Ekki er þó 

innangengt á salerni úr skála. Vatn er af skornum skammti á svæðinu og ógerlegt er að koma fyrir 

rotþró og siturbeði vegna jarðgrunns- og landfræðilegra aðstæðna. Þegar það er tilfellið má samkvæmt 

reglugerð um fráveitur og skólp nr. 798/1999, uppfylla skilyrði um skólphreinsun með öðrum 

aðferðum, t.d. þurrsalernum og safntönkum, liggi skriflegt samþykki heilbrigðisfulltrúa fyrir. Slíkt leyfi 

Heilbrigðiseftirlits Suðurlands (HSL) liggur fyrir í Hrafntinnuskeri og því er notast við þurrsalerni. 

Handvaskar eru á salernum og fer frárennsli þeirra í grótsvelg. Einnig er kamar staðsettur á 

tjaldsvæðinu skammt neðan við skálann en sá kamar var reistur árið 2007 (sjá mynd 3). Engin 

sturtuaðstaða er á svæðinu. Sjá má deiliskipulag skálasvæðis við Hrafntinnusker á mynd 4 en þar er 

staðsetning veitna einnig sýnd (sjá deiliskipulag í viðauka 1).  

MYND 4 Deiliskipulag skálasvæðis við Hrafntinnusker. Á myndinni sjást mörk deiliskipulags, veitur og núverandi tjaldsvæði 
(Deiliskipulag skálasvæðis við Hrafntinnusker, 2010).  

 

Salernisúrgangi, sem samkvæmt reglugerð um fráveitur og skólp nr. 798/1999 er skilgreindur sem 

úrgangur frá þurrsalernum, er safnað í fjóra safntanka án afvötnunar úrgangs. Undanfarin 20-30 ár 

hefur haugsuga verið fengin á svæðið að hausti til að tæma safntanka og svo hefur salernisúrgangurinn 

verið grafinn niður á svæðinu án hreinsunar í gryfjur í vikurbrekkum norðauastan við skálasvæðið. 

Einnig hefur verið gerð tilraun til að flytja salernisúrgang úr Hrafntinnuskeri til förgunar í byggð en 

haugsuga full af salernisúrgangi vegur mun meira en tóm og reynsla af akstri þungra bíla um hina illfæru 

vegi á svæðinu hefur verið slæm. Því þykir Ferðafélagi Íslands sá kostur vera skynsamlegastur að grafa 

salernisúrganginn í jörðu í Hrafntinnuskeri. Ekki hafa verið settar upp sorpílát við skálann þar sem 

ætlast er til að gestir taki sorp með sér af svæðinu. Þetta hefur leitt til þess að gestir losa sig við sorp í 

salernin, svo sem dömubindi og blautklúta, sem brotnar hægt eða ekki niður. Við skoðun HSL árið 2017 

á förgunarstað salernisúrgangsins mátti sjá merki um úrgang á yfirborði hans, og var Ferðafélagi Íslands 

því gert að hreinsa salernisúrganginn árið eftir áður en förgun úrgang færi fram (sjá minnisblað HSL frá 

2017 í viðauka I). Tilraun til þess var gerð en sú vinna var erfið og í alla staði óæskileg fyrir starfsmenn 

Ferðafélagsins. Haustið 2018 var reist sorpgeymsla við hlið skálans og sumarið 2019 verða settar 

ruslabiður á salernin, sem og skilmerkilegar leiðbeiningar um það hvað ekki megi setja í salernin. Eru 

vonir bundnar við að þessar framkvæmdir muni minnka ólífrænt sorp í salernisúrgangi umtalsvert og 

því verði ekki þörf fyrir að starfsfólk Ferðafélagsins hreinsi sorp úr salernisúrgangi fyrir urðun hans. 

Þetta mun einnig bæta ásýnd á förgunarstað salernisúrgangsins.   

Ferðafélag Íslands hefur leitað til EFLU verkfræðistofu í Reykjavík varðandi ráðgjöf um úrbætur á 

fráveitumálum í Hrafntinnuskeri. Lagt er til að minnka sorp í salernisúrgangi með fyrirbyggjandi 

aðgerðum sem nú þegar hefur verið ráðist í, en farga salernisúrgangi í gryfjur í vikurbrekkum innan 

Hrafntinnuskers, eins og gert hefur verið, enda hafi jarðvegs- og vatnssýnataka árið 2017 ekki sýnt fram 

á neikvæð áhrif þeirrar framkvæmdar á jarðvegs- eða vatnsgæði. Um þessi atriði verður nánar fjallað í 

kafla 2.  

1.3 Mat á umhverfisáhrifum 

Ferðafélags Íslands hefur í hyggju að sækja um starfsleyfi fyrir urðun salernisúrgangs hjá 

Umhverfisstofnun en undanfari þess er að tilkynna framkvæmdina til Skipulagsstofnunar. Framkvæmd 

við förgun salernisúrgangs í Hrafntinnuskeri innan friðlands að Fjallabaki er tilkynningarskyld til 

Skipulagsstofnunar til ákvörðunar um matsskyldu, skv. 11.7. lið í 1. viðauka laga um mat á 

umhverfisáhrifum nr. 106/2000, þar sem umrædd framkvæmd fellur undir skilgreininguna 

αförgunarstöðvar fyrir seyru á verndarsvæðumάΦ Ferðafélag Íslands hefur falið verkfræðistofunni EFLU 

að undirbúa greinargerð með tilkynningu til ákvörðunar um matsskyldu til Skipulagsstofnunar. 

Í þessum kafla verður farið yfir helstu forsendur þeirrar fráveitulausnar sem lögð er til fyrir 

Höskuldsskála í Hrafntinnuskeri. Farið er yfir þær leiðir sem reyndar hafa verið nú þegar varðandi 

salernis- og fráveitumál og loks er lýsing á þeirri framkvæmd sem lögð er til.  

2.1 Helstu forsendur 

Eins og lýst var í kafla 1.2 hefur sá háttur verið hafður á í Hrafntinnuskeri undanfarin 20-30 ár að grafa 

salernisúrgang í gryfjur sem grafnar eru árlega í vikurbrekkum norðaustan við skálann. Eftir heimsókn 

heilbrigðiseftirlitsins í Hrafntinnusker árið 2017 var minnisblað sent til Ferðafélags Íslands þess efnis að 

losun salernisúrgangs á skálasvæðinu í Hrafntinnuskeri samræmist ekki 13. gr. reglugerðar nr. 

799/1999 um meðhöndlun seyru en þar segir að salernisúrgang, sem ekki verður notaður, skuli flytja 

til möttökustöðvar sem hefur til þess starfsleyfi. Ferðafélagið hefur reynt að tæma safntanka skálans 

og flytja salernisúrganginn til byggða en vegir á svæðinu og út af því eru mjög illfærir og sér í lagi fyrir 

þung ökutæki. Tvisvar sinnum hefur haugsuga næstum oltið út af veginum við flutning á salernisúrgangi 

af svæðinu sem hefði getað haft í för með sér alvarleg slys á fólki og mikið umhverfistjón. Ef mögulegt 

ætti að vera að flytja salernisúrgang af svæðinu þyrfti uppbygging vega að koma til. Vegi á svæðinu má 

sjá á mynd 5 en ljósmyndirnar voru teknar 14. og 15. september 2018 en þó orðið mjög snjóþungt á 

svæðinu þetta snemma árs. Sviptingar í veðri geta einnig verið miklar í Hrafntinnuskeri, eins og neðstu 

tvær ljósmyndirnar á mynd 5 sýna, en fyrri myndin var tekin 15. september 2018 um eftirmiðdag en sú 

seinni um hádegi næsta dag.  

MYND 5 Vegir í Hrafntinnuskeri sem oft eru illfærir (fyrstu þrjár myndirnar). Myndirnar eru teknar 14. og 15. september 
2018. Neðstu tvær myndirnar eru teknar 15. og 16. september 2018, og sýna hversu fljótt veður og aðstæður geta 
breyst í Hrafntinnuskeri. Höskuldsskáli er lengst til vinstri á neðstu myndunum, skálavarðahús í miðju, og 
sorpgeymsla lengst til hægri (ljósmyndir frá Ferðafélagi Íslands, 2019). 

Í minnisblaði HSL frá 2017 voru nefndar nokkrar úrbótatillögur, til að mynda að koma upp lágmarks 

sorpsöfnun á svæðinu, þar með talið setja ruslabiður með loki inn á öll salernisrými og að setja upp 

skilmerkilegar leiðbeiningar á salernum og ítreka mikilvægi þess að ekkert megi fara í salernin annað 

en það sem rekja má til eðlilegrar líkamsstarfsemi. Einnig var lagt til að reyna grófhreinsun á 

salernisúrgangi fyrir förgun hans og var það reynt sumarið 2018 með hjálp rækjunets sem lagt var í 

gryfjur þær sem grafnar voru fyrir salernisúrganginn. Tilraunina má sjá á mynd 6.   

